
Annotatsiya; Qandli diabetning 2-turi (QD-2) ortiqcha vazn bilan birga kelgan 

hollarda, kardiovaskulyar tizimda jiddiy buzilishlar rivojlanish xavfi yuqori bo'ladi. 

Ushbu tadqiqot QD-2 va ortiqcha vaznli bemorlarda kardiovaskulyar buzilishlarning 

asosiy sabablari va oqibatlarini aniqlashga qaratilgan. Tadqiqot natijalari bu bemorlar 

uchun profilaktik va terapevtik yondashuvlarni yaxshilashga xizmat qiladi. 

 

Ilmiy ish maqsadi. Tadqiqotning asosiy maqsadi QD-2 va ortiqcha vaznli 

bemorlarda kardiovaskulyar buzilishlarning patogenezi, ularning klinik ko'rinishlari va 

ushbu holatlarni oldini olish usullarini o'rganishdir. Bundan tashqari, kardiovaskulyar 

kasalliklarning erta tashxislash va bemorlarga individual tarzda yondashish bo'yicha 

tavsiyalar ishlab chiqish ham maqsad qilingan. 

Tadqiqot materiali va tekshirish usullari. Tadqiqot uchun QD-2 tashxisi qo'yilgan 

va tana massasi indeksi (TMI) 30 dan yuqori bo'lgan 30 nafar bemor tanlab olindi. Ular 

orasida  14 nafar erkak va 16 nafar ayol bemor bor edi. Tekshiruv davomida quyidagi 

usullar qo'llaniladi: 

Kliniko-anamnestik ma'lumotlarni to'plash; 

Elektrokardiografiya (EKG) va exokardiografiya (ExoKG) orqali yurak faoliyatini 

baholash; 

Qon bosimini o'lchash va lipid profilini aniqlash; 

Qand miqdorini glyukozali yuklama testi orqali nazorat qilish. 

Tadqiqot natijalari va ularning muhokamasi. Tadqiqot natijalariga ko‘ra, ortiqcha 

vazn va QD2 bo‘lgan bemorlarda quyidagi o‘zgarishlar aniqlanadi: 

   - Yurak mushaklarining gipertrofiyasi va diastolik disfunktsiya. 

   - Ateroskleroz va arteriyalarning torayishi. 

   - Gipertoniya va dislipidemiya bilan bog‘liq yurak kasalliklari xavfi oshish 

darajasi. 

   - SGLT2-ingibitorlari va GLP-1 agonistlarining yurak-qon tomir asoratlarini 

kamaytirishdagi ijobiy ta’siri o’rganib chiqish. 

           Xulosa. QD2 va ortiqcha vazn kardiovaskulyar kasalliklarning 

rivojlanishiga sezilarli ta’sir ko‘rsatishi. Bemorlarning hayot tarzini o‘zgartirish, qon 

glyukoza va lipid profilini nazorat qilish kardiovaskulyar asoratlarning oldini olishda 

muhim rol o‘ynashi. Klinik tekshiruvlar va dori vositalarining samaradorligini baholash 

yurak-qon tomir kasalliklarini kamaytirishda dolzarb yo‘nalishlardan ekanligiga e’tibor 

qaratiladi. 

